
Toekarena sy sosialy

Mampametram-panontaniana

ny fampiasana ireo vola vy

Ny Valosoa sy fakafakaFihAoNAMbeN’Ny TiM AvARAdRANo. FiFidiANANA

vonona amin’ny zava-drehetra isika hoy ny filoha

Ravalomanana

T
ontosa ny sabotsy teo tao amin’ny Espace Lion
d’Or Avaradrano ny fihaonamben’ny antoko TIM
ao amin’ny distrikan’Antananarivo Avaradrano,

niatrika izany ny filoha nasionalin’ny antoko Marc Ra-
valomanana, ny avy amin’ny birao politika nahitana ny
sekretera jenaraly Rina Randriamasinoro, sy ny mpan-
drindra nasionaly Jean Claude Rakotonirina, ireo de-
piote voafidy tamin’ny anaran’ny antoko TIM
notarihan’ny filohan’ny vondrona parlemantera TIM
Fetra Ralambozafimbololona, sy ny depiote tompon-
draharaha ny depioten’Avaradrano Gerry Randriambo-
laina. Teo koa ireo ben’ny tanàna voafidy tamin’ny
anaran’ny antoko TIM ao Avaradrano, ireo mpanolot-
saina voafidy tamin’ny anaran’ny antoko notarihan’ny
filohan’ny Collectif des Elus Christian Andrianjafy. Tao
koa ny avy amin’ny RMDM, ireo tommpon’andraikitra
TIM teo aloha : ministra sy depiote,… Ambohipihao-
nan’ny rehetra tokoa teny an-toerana ny sabotsy teo
io. Nambaran’ny filoha Marc Ravalomanana ta-
min’izany mahakasika ny fifidianana, fa efa vonona
amin’ny zava-drehetra isika, aoka tsy hifanilikilika noho
izany hoy izy, fa hiray hina hatrany. " Tsy tokony hisa-
ratsaraka isika, haneho fiombonana. Mankasitraka
anareo eto Avaradrano aho, fahombiazana tanteraka
ny hetsika androany. Tsy mihemotra intsony isika, na
tsy misy jiro, na simba ny lalana, na feno sakantsa-
kana. Hanangana Firenena vanona izay manana
Olom-pirenena voahaja ny Zo aman-kasiny isika. Ant-
sika i Madagasikara, manana adidy sy andraikitra
aminy sy amin'ny taranaka any aoriana isika izao. Fifi-

Fikambanam-behivavy Mafy Be any Ankazobe

Mihoatra ny 100 ireo mpikambana,
filoham-boninahitra Anick Ratsiraka

Efa mihoatran’ny 100 ankehitriny ireo mpikambana ao
amin’ny fikambanam-behivavy Mafy Be ao amin’ny
kaominina Talatanangavo ao amin’ny distrikan’Anka-
zobe faritra Analamnaga. Ny sabotsy, no nampahafan-
tarana ny fijoroan’ny fikambanana ara-dalàna ary
nampahafantarana ireo birao mpitantana ihany koa, ka
Ramatoa RANOSIMBOHANGY Aimée no filoha. Ny
taona 2017 no niforoanan’ny fikambanana Mafy Be ary
efa hita amin’ny faritra maromaro manerana an’i Ma-
dagasikara. Ny Ady amin’ny herisetra mianjady amin’
ny vehivavy ary ny fanentanana ny vehivavy hahavita
tena no tanjon’ny fikambanana. Nandritra ity lanonana
tao Talatanangavo ny sabotsy lasa teo ity ihany koa,
no nitondran’ireo mpikambana ny hetahetany teo ano-
loan’i Anick Ratsiraka Filoham-boninahitry ny fikamba-
nana. Isan’izany ny tokony hanomezana fampiofanana
hoan’ireo tanora vehivavy mpikambana. Maro amin’izy
ireo mantsy ny nahita fianarana kanefa dia manana
olana goavana amin’ny fikarohana asa. Nampanan-
tena avy hatrany ny filoham-boninahitry ny Mafy be, fa
ho tanterahana tsy ho ela izany fampiofanana izany.
Ankoatra ny dinidinika izay nifanaovan’ireo mpikam-
bana ao amin’ny Mafy Be dia nisy ihany koa ny fiaraha-
misakafo narahan’ny lanonana sy ny fanaovana La-
vantim-bokatra, narahan’ny vakodrazana sy ny hira
gasy,  izay nampifaly ny vahaoakan’i TALATANAN-
GAVO. Tonga nanome voninahitra ny lanonana ihany
koa ny ben’ny tanàna sy  ireo sefo fokontany.

Isambilo

Ny filoha Marc Ravalomanana ny sabotsy teo, tao amin’ny Lion
d’Or Avaradrano.

Dis-TIM Ambanja

Nanofana delegen’ny kandidà amin’ny fifidianana ho avy

Nanamafy ny fototra tany
amin’ny kaominina Antsi-
rabe distrikan’Ambanja
faritra Diana, ny mpitarika
ny Dis-TIM any aminity
distriuka ity, notarihan’ny
filohany Bertrand Vanim-
belo, sy ny Sekretera je-
neralin’ny Jeunes Tim
Gaetan Soavelo. Nanao
fidinana ifotony tany amin’
ny kaominina Antsirabe
izy ireo ny herinandro lasa
teo, nanamafy ny COM-
TIM any amin’ity kaomi-
nina ity. Nanome toro-
marika ko amin’ny dinga-
na manaraka izay tokony
hatao ary nisy ihany koa
ny fanofanana ho an’ny

EPP Ivato Village

Mankalaza ny faha-50 taonany, tsizarizary anefa ny foto-drafitrasa

Nosokafana tamin’ny fom-
ba ofisialy ny alakamisy
lasa teo, ny faha-50 tao-
nan’ny sekoly EPP Ivato
Village ao amin’ny kaomi-
nina Ivato distrikan’Ambo-
hidratrimo. Fotoam-piva-
vahana iraisam-pinoana
no nisantarana izany taom-
pankalazana izany tamin’
ny fomba ofisialy. Nanome
voninahitra ny fanokafana
izao taon-jaobily izao ny
depioten’Ambohidratrimo
Johny Rakotoarisoa, ny
ben’ny tanànan’Ivato Penjy
Randrianarisoa, ny lehi-
ben’ny CISCO ao amin’ity
distrika ity Rakotondrabe
Andrianiaina Patrick. Nam-
baran’ny talen’ny sekoly
Maria Dolsain nandritra
izany, fa tsizarizary, tsy
mendrika ny faha-50 tao-
nany ny foto-drafitrasa ao
amin’ity sekoly EPP Ivato
Village ity ankehitriny,
niantsoany ny rehetra hi-

fanolo-tanana ho fana-
vaozana azy, na ny avy
amin’ny ministera izany,
na ny avy amin’ny sekoly
, na ny mpampianatra, na
ny ray aman-drenin’ny
mpianatra, na ny mainti-
molaly, na ny solontenam-
panjakana, na ny olom-
boafidy, na ny mpiara-mi-
ombon’antoka samihafa,
na ny avy any dilambato,

… Na izany na tsy izany
hoy izy, anisan’ny tsan-
gambaton’ny faha-50 tao-
na hataon’ny sekoly, ny
fanatsarana ny lafiny fa-
hadiovana sy ny fidio-
vana, indrindra ny fana-
tsarana ny toeram-pivoa-
hana, na WC. Mpampia-
natra FRAM miisa 14 amin’
ny 19 ihany koa hoy izy
no mampandeha ity se-

koly ity, niantsoany ny
tompon’andraikitra handray
azy ireo ho mpiasam-pan-
jakana, satria vesatra ho
an’ny ray aman-drenin’ny
mpianatra izy ireny. Na-
nambara ny depiote Johny
Rakotoarisoa, fa hanampy
ny sekoly ny tahiry CIAD,
ka hanome dabilio avy ha-
trany, mbola hisy ihany
koa hoy izy ny tetikasa
hafa ho ataony amin’ny
fanatsarana ity sekoly EPP
ity. Handray ny anjara bi-
rikiny amin’izany koa ny
kaominina hoy ny ben’ny
tanànan’Ivato Penjy Ran-
drianarisoa. Misy mpiana-
tra 1106 ankehitriny ao
amin’ny EPP Ivato Village,
tsara ny voka-panadinana
nandritra ny taona nifan-
dimby izay, na eo aza ny
tsy fahatomombanana eo
amin’ny foto-drafitrasa ao
amin’ity sekoly ity.

Isambilo

Efa naroso teto tany aloha tany fa hafahafa ihany ny
sandan'ny vola ariary eto amintsika amin'izao
vanim-potoana izao, ka na ny euro (€), na ny dollar
($) sy ny vola vahiny hafa, dia hita sy tsapa fa mam-
pihemotra antsika lavitra tokoa eo amin'ny sehatry
ny ara-barotra, nefa toa tsy hita mihitsy amin'izao fi-
tondram-panjakana Rajoelina izao izay mba ezaka
na tombontsoa raha oharina amin'ireo entana sy fi-
taovana izay hafarana ary ireo vola izay hindramina,
fa toa vao maika manimba ny fiaraha-monina sy ny
tontolo toekarena sy sosialy tanteraka, miteraka ko-
likoly sy mampatevina ny trosantsika eo amin'ny se-
hatra iraisam-pirenena mihitsy.
Ny vahiny araka izany no mahita fandrosoana sy
tombom-barotra raha atao indray mijery, ny vazaha
efa ela no teo, ny sinoa sy karana dia mirotsaka tsi-
kelikely ary ny hafa toy ny Egyptiana dia miezaka
maka izay anjarany koa, miainga amin'ny fanam-
boaran-dalana sy fanomezana amboara (Trophée )
ihany koa. Tsorina, fa raha tsy mifamezivezy ireny
vola 50 Ar, sy 20 Ar. ireny, dia isika samy isika ihany
no mifandrora mitsilany eto raha atao indray mijery.
Rehefa misy fisondrotana vidin'entana 200 Ar lasa
250 Ar ohatra, dia vatomamy no atao famerim-bola,
na voatery mividy entana roa (2) ka lasa 400 Ar, nefa
kely ny vola eo am-pelatanana amin'izany, ary re-
hefa mandeha eny amin'ny Jirama koa ohatra, raha
tokony hamerina famerim-bola 50 Ar hatramin'ny 90
Ar, dia tsy misy fameriny fa lasa manatevina ny pao-
sin'izay mpandray vola eo fotsiny.
Na ny mpivarotra na ny mpanjifa teny an-tsena sa-
mihafa teny, dia samy nilaza fa maninona raha mba
ambara ofisialy mazava hatrany fa mbola miasa,
manankery ireny vola 20 Ar, 50 Ar ireny, ka rehefa
tsy vita vola vy, dia avadika atao taratasy, sady mora
tahirizina no mba misy lanjany amin'izay fisondro-
tan'entana atao, no manankery ihany koa rehefa
atao famerim-bola. Mazava araka izany, fa tsy misy
lanjany ho antsika ny vola amin'izao fotoana, ny vola
raisina isam-bolana sy ny tambin-karama na izay
anjara vola tokony ho azo dia tsy mitombo, tara vao
voaray, ka miteraka fitokonana mihitsy aza, nefa ny
vidim-piainana tsy mitsaha-mitombo, tsy sahaza
izay raisina isam-bolana, miteraka halatra, hafetsi-
fetsena samihafa , miainga amin'ny sitrany ahay, ka
mety ho tojo ny kolikoly manara-penitra mihitsy koa
aza. 

Beharo

Ny Dis-TIM Ambanja, nanentana ireo mpitarika ny antoko 
tany Antsirabe Ambanja.

Ny lanonam-panokafana ofisialy ny fankalazana ny faha-50 
taonan’ny sekoly EPP Ivato Village.

natsara ny hoavy ny tara-
naka ho avy afara, fa ny
filoha Ravalomanana
Marc no efa vonona sy
efa manana traikefa ha-
navotra ity firenena latsa-
ka an-katerena ity. Hana-
rina ny vidin’ny lavanila
izay latsaka ambany to-
koa amin’izao fotoana any
Ambanja, amin’ny fan-
pombohan’ny taom-piota-
zana izao, satria nijotso
hatramin’ny 5000 Ar an-
kehitriny ny vidin’ny 1 kg
ny lavanila maitso. Tena
mitaraina ireo tantsaha
noho izany, fa tena voa
mafy tokoa izy ireo.

Stefa

delegen’ny kandidà, mba
hiarovana ny zo ny va-
hoaka, ka tsy ho voafitaka
amin’ny fotoam-pifidiana-
na. 

Mbola namerina koa izy
ireo nanentana ny Olom-
pirenena rehetra izay efa
ampy 18 taona, mba han-
dray ny andraikitra sy ha-

dianana ihany, amin'ity taona 2023 ity. " Nisongadina
ihany koa nandritra izao fihaonambe izao fa nampiditra
ny vahoaka sy ny firenena ao anaty trano maizina ny
nataon'ny mpitondra, fa tsy misy n'inona n'inona hainy.
Noho izany, na ho vy na ho vato tsy mijanona isika
raha tsy azontsika amin'ny fahamarinana ny fandre-
sena, hanafahana ny vahoaka amin'izao fijaliana izao.
Ankoatra izany, manantena ny filoha Marc Ravaloma-
nana ho Kandida koa Avaradrano, amin’ny fifidianana
filohampirenena hatao amin’ity taona ity io ary vonona
hampandresy azy amin’izany fifidianana izany.

Isambilo


